Әдістемелік нұсқау
Жаратылыстану
3-сынып
[bookmark: _GoBack]Табиғат физикасы. Электр энергиясы қайдан алынады?
Сабақта 3.5.5.1 электр энергиясы көздерін анықтау; 3.1.1.1 маңызды ғылыми жаңалықтар мен олардың адамның күнделікті өміріне әсері туралы әңгімелеу  оқу мақсаттары жүзеге асырылады.
Кіріспе тапсырма арқылы оқушылардың тақырып бойынша білім жаңғыртылады. Оқушылар  «Электр тогы болмаса, адамдар қалай тіршілік етер еді?» сұрағына жауап береді. Уақыт мөлшеріне орай жұмысты топта ұйымдастыруға болады. Тапсырма оқушыларды қиялын  ұштайды. Топ жауаптарын тыңдап болған соң, жауаптарын өзара бағалайды, бір біріне кері байланыс береді, ұнаған жауаптарын атайды. 
Осы жұмыс арқылы сабақтың мақсаты айқындалады. Яғни сабақта электр тогы туралы айтамыз.
Бұл қандай құбылыс? Мұғалім қол жетімді заттармен (тарақ, шар, ұсақ қағаз, т.с.с.) электрлену құбылысын жасап көрсетеді. Оқушыларды осы құбылыс туралы әңгімелесуге шақырады. Оқулықтағы немесе қосымша суреттерді талдау ұйымдастырады.
Енді оқушылардың өздері жұбымен қолда бар затты, мысалы, сызғыш, қаламды өз шашына үйкеу арқылы қағаз ұсағын жапсырып, жұбымен электрлену құбылысын жасайды. 
Тақырыпты түсіндіруге «Сен білесің бе?» айдарын пайдалануға болады. Янтарьдан жасалған затты көрсетіп, әңгімеслесу.  Қосымша ақпаратты немесе мәтінді пайдаланып, электрленудің ашылуы туралы ақпаратпен таныстырады.  
Зерттеу жұмысы топта ұйымдастырылады. Оқушыларды зерттеу жүргізуге арналған нұсқаулықпен таныстырып, жұмысты неғұрлым бірге (синхронно) жасауға тырысу қажет. Оқушыларға жасалған жұмыстың нәтижесін бірден белгілеп отыруды ұсыныңыз. Ол үшін зерттеу парағын ұсынуға болады (дидактикалық материалдар) Зерттеу нәтижесінде оқушылар денені үйкеу не өткізу арқылы электрлендіруге болатыны, дымқыл шүберекпен сүрту арқылы дене бойындағы электрді жоюға болатыны туралы қорытынды жасайды. 
Инфографикамен жұмыс электр саласында ашылған жаңалықтарды еске сақтауға мүмкіндік тудырады. Жұмысты әртүрлі ұйымдастыруға болады. Мысалы, ақпаратты үш минут зерделеп, оқулықты жапқызу. Одан кейін үлестірмелі парақшалар арқылы (дидактикалық материалдар), жұпта бір бірінің білімін тексереді, өзара бағалайды. 
Саралау үшін бірнеше оқушы ақпаратты әңгімелеп айтып бере алады. 
Сергіту сәтінде түрлі қимыл қозғалыс жасау немес саз әуенімен би қимылдарын жасатуға болады. 
Ойлан айдары бойынша талдау ұйымдастырылады, оқушылар өз жеке тәжірибесін пайдаланады. Үйінде анасына көмектесіп, еден жуатын балаларды мадақтауға болады. (Линолеум оның үстімен әрі-бері қайта-қайта жүрген кезде электрленеді. Электрлену үйкелуден пайда болады. Сондықтан ол ауадағы шаңды тартады.) 
Өзіндік жұмыс. 50-жұмыс парағы. «Электр тогы қалай ойлап табылды?» Ребус. Физиканың үлкен бір бөлімінің атауын тауып оқу. 
Филворд. Тірек сөздерді табу, еске сақтау: электр, янтарь, электрон, батарея, вольт, энергия.
51-жұмыс парағы. «Заттардың электрленуі». Электрлену. Сөздерден анықтама құрастырып жазу.
Зерттеу жаса. Заттардың қалай электрленетінін тексеру.
Рефлексия кезеңінде жұпта қағаздан жылан қиып, оны электрленген пластмасса сызғышпен тартып көреді. Қорытынды жасайды.    
Кері байланыс парағын толтырады. 
Мен білдім: .........................
Мен түсіндіре аламын ................................
Менің түсінбегенім ....................................
Түсінбеген оқушыларға кері байланыс беріледі. 
